屈原
第一幕

人物：屈機、清醒、潮人甲、乙、丙

(幕未開，潮人甲乙丙相繼從前梯上，一面騷首弄姿)

潮甲：(張開手指間長了蹼的手，誇張地揚着)唉──吔──，尋晚搬嘢唔小心撞開咗一隻手指，很傷心呀！雖然即刻去醫院聯番，但係都唔知會唔會有「喇」添架，唉！唯有即刻去做個手指套，希望個傷口埋得好D啦......
潮乙丙：哇，個套幾靚噃，拎嚟睇睇，响邊間做架？貴唔貴嫁？......(三人堆在一起，聲漸細。)

(屈機抱書包從叧一面梯上，被甲乙丙看見)

潮丙：喂，快D睇吓係邊個來咗！係「怪物」呀。(三人立即圍上)
乙丙：(一面訕笑)咦，五指怪喎，(大叫)五指怪！

  (屈不理，欲走過去便算。)

甲：五指怪，你仲嚟返學做乜？你都未進化嘅，乜讀得倒書嘅咩？......

機：邊個話我未進化......

丙：（提起屈的手）你睇吓，（把屈的手指逐隻擘開）全世界得你一個隻手生得咁怪，人哋話呀，呢D係未開化嘅人先至有架！

(甲乙丙三人扮猴子跳取笑屈，屈回頭逃走，同學清醒上，看見不值三人所為。)
醒：(大叫)姚Sir早晨！(甲乙丙即抱頭奔下)屈機，你使乜為D咁無聊嘅人咁唔開心吖，其實係佢地無知啫。
機：多謝你安慰我呀，清醒。不過我真係畸形吖嘛，(伸出手)你睇吓，你哋D手全部都有蹼，得我冇，一定係我唔妥啦。
醒：錯！你實係未做尋日Miss莊份通識功課啦！！佢叫我哋上衛生署個「虛擬世界」，我入去睇咗啦，原來人類嘅手指係晌100年前先變成有蹼架，裏面仲話果陣個世界原本山明水秀，好美好架，香港仲係旅遊勝地，美食天堂添；果陣世界上人人都好似你咁，D手指分開曬，做嘢好方便；只不過當時D人唔肯環保，由得佢污染至攪成咁，所以，你至係正常架！
機：(半信半疑)真係？……就算……就算係又點吖，我都係成世要俾人笑架啦，我真係好辛苦，我寧願唔正常埋一份啦！

醒：喂──明知唔啱都要做，咁易妥協，我──睇──你──唔──起呀！

機：咁──(一臉迷惘)唔係咁，可以點呀？？

醒：頭先上文學，Miss 葉咪講你祖先屈原作品嘅！仲派咗隻碟叫我哋上「離騷」虛擬Game，佢講到屈原做人咁有原則，不如一齊入去睇吓，學吓嘢吖！

機：(作抗議狀)乜嘢我祖先呀！
醒：嘻！玩吓遮，你叫屈機，佢叫屈原，分分鐘佢真係你祖先都唔定遮……

屈：我真無你咁好氣呀……不過──(回心轉意)入去當玩吓遊戲都好吖！


(二人下，幕開)

第二幕
人物：（屈機、清醒、屈原、鄭太卜(為人風趣滑稽，手執鵝毛扇)、湘夫人、侍女、山鬼、河伯、洛神、嫦娥、后羿、黑衣人、百姓、東皇太一、太陽仔若干人。）

(幕開，先用簡報打出「離騷」光碟，屈機、清醒在在台前桌子旁一面吃糉一面打機。台後燈滅，spotlight亮，照住機、醒。)
機：(向醒)睇吓，睇吓……開到未呀？(幕後播遊戲機音樂。)
醒：得啦！(簡報換成遊戲目錄如下：)

機：喂，不如睇吓佢係咩人先吖。
醒：好呀。(屏幕上「屈原是誰」四字閃亮，然後轉片至以下字幕交代故事背景。醒和機對話助交代。)

	屈原以二十二歲驚人年輕的年齡獲得楚懷王賞識，參知內政外交、編寫法令、甚至代表楚王出使齊國，進行合縱遊說。楚王卻誤信親秦國的大臣靳尚，妃子南后及秦國使臣張儀的建議，放棄合縱，放逐屈原到漢北。屈原眼見秦國陰謀得逞，為楚國的前境憂心如焚，一方面不知道自己哪裏做得不夠好，帶着一肚子疑惑，每天在漢水邊上徘徊，希望尋求答案。
                                (如果可以，最好用)


醒：咦！原來屈原做官嗰陣得22歲咋，咁後生，都幾叻仔喎！唔知靚唔靚仔呢！(作傾幕狀)
機：係啦！如果楚懷王肯聽佢講，同齊國結盟，唔好信靳尚同南后，秦國就無咁易滅到楚國啦。

醒：吓！咁我哋咪睇唔到咁多屈原咁偉大嘅詩詞歌賦囉！
機：有幾偉大呀－－
醒：不如Click入去睇吓先吖(屏幕回到上一頁)……唔……頭先講到屈原俾楚懷王放逐咗去漢水以北，不如睇吓佢嗰陣發生咩事先吖。
機：好呀……吖係呢，……漢水喺邊呀。
醒：(白機一眼)咪楚國北部一條大河囉，有冇聽書架你！屈原放逐日日冇嘢做，咪遊山玩水囉，ë──呢幕就喺講佢入咗楚國王帝嘅祠堂參觀，見到個解簽佬，叫做鄭太卜喎，咪問吓卜囉，結果咁就寫成咗「天問」同埋「九歌」啦。

機：吓！咁激！

醒：自己睇啦！
(幕上「作品介紹」閃爍，然後熄滅，所有燈滅。)

(台中燈亮，屈原在圖框前作瀏覽觀看狀，然後走近太卜桌，太卜用龜殼搖錢占卜，排出九枚大錢。) (※因台上不宜明火燒灼，故棄艾炙而改後出的錢卜。)
卜：(正經地)好啦屈大夫，而家請你講出問題啦。
原：(先向四方拱揖。)有勞鄭太卜，你可唔可以幫我請問神靈，……所謂「上天有好生之德」，人人都知我地楚國百姓最敬天，最敬神，但係點解上天唔保佑我地楚國呢？

卜：何以見得個天唔保佑楚人哪？

原：如果佢保佑我地楚國，就唔會俾個咁強大又咁惡死嘅秦國响隔壁，日日虎視眈眈，等住吞咗我地啦！
卜：(支支吾吾)呃……

原：重有呀──我地明明已經成功同齊國結咗盟，足可以同秦國抗衡架啦嘛，點解楚王又竟然會親手破壞盟約，反而投向貪得無厭嘅秦國，來自招滅亡吖？(鄭太卜在此同時作搖龜殼狀，倒出銅錢，掐指算來算去，作想不通狀。)
卜：這個……這個……

原：(仍繼續逼問)至於我，(悲憤地)我應該忠忠直直守住本分呢，抑或該跟隨大路應酬爭寵呢？我應該鏟除毒草努力耕種呢，抑或花言巧語博取虛名呢？我應該直言不諱是非分明呢，抑或油腔滑調曲意逢迎呢？我應該廉潔正直不受污染呢，抑或是阿諛奉承苟且偷生呢？我應該好似大雁天鵝咁樣翻山越嶺天際翱翔呢，抑或同鷄鴨一齊爭啄爛泥中的蚯蚓呢？……(越講越氣憤。)
卜：(作目瞪口呆狀，起來作揖)屈大夫你D問題太高深了，區區在下嘅占卜實在解答唔倒，先生不如直接去問天老爺啦……我哋太廟裏面供奉咗自從盤古開天地以來各位神明嘅壁畫，唔知會唔會對先生你有所啟示呢。(伸手作延請狀；屈原低頭沉思一下，點頭進廟，鄭太卜跟入。)

原：(向畫拜揖)東皇太一，祢係神皇，祢可以解答我呢個凡夫俗子嘅問題嗎？點解？點解個天可以容許咁多唔公平嘅事發生？點解賣國賊可以升官發財，忠心為國就趕出朝廷，點解無辜嘅老百姓就要會戰禍連年，民不聊生呢？(一拜再拜而畫中全無反應，不由發怒，起來大喊)天上究竟係唔係真係有神靈架？抑或……連神靈都冇辦法回答我嘅問題呀？
卜：(苦笑着帶屈原到另一框前)唉！屈大夫，乜你未聽過黃河水神──河伯搶親，夾硬娶咗洛神嘅故事咩？仲有呀，河伯仲年年要娶民婦，搞到咁多女仔俾巫婆浸死，D同學仔書都有得讀啦嗬(向台下觀眾說：有冇讀過「河伯娶妻呀？」回向屈原：)，連天上神仙自己都烏煙瘴氣啦，你都唔好怪佢地唔得閒理人間禍福喇……
原：河伯搶親？
(藍綠色絲帶出，圍住屈原鄭太卜，S型橫跨全舞台，舞出波浪。洛神歡樂地彈着琴從水中轉出。)着)跨全舞台，舞出波浪。洛神歡樂地彈着琴從水中轉出。)
卜：(指着出來的洛神)呢幅壁畫就係講洛神故事架啦。
(另一股較黃水以更洶湧勢頭湧出，慢慢捲向綠水，河伯由另一面追數名女子出，見洛神，驚為天人，命黃水捲住洛神，綠水退卻，黃水擁眾人入，台上垂下「天問」譯句的字幕布卷，屈原抓住，把末端鋪在卜桌上，憤然搖頭，背台作拿筆疾書狀。)

醒：啊！原來「天問」裏面嗰一百七十幾個問題問嘅有好多係天神嘅古仔嚟嘅，唔怪得我地睇極都唔明啦……
機：不過屈原而家寫緊嗰個后羿我就知呢，咪射咗9個太陽落嚟嗰個囉，佢殺死咗天帝9個寶貝仔，同屈原一樣俾天帝踢咗落凡間，又俾老婆出賣，偷咗佢「囈」返嚟嘅不死藥，飛咗上月亮度吖嘛……

醒：殊……入去睇吓啦！
(10個小兒形態者每人手舉太陽自後台出，前後6人持大紅旗狂舞，象徵大旱，數黑衣人拖着鋤頭黎具穿梭，並在地上滾動，拉起預先鋪在地上的紅布捲在身上，發出痛苦求救聲。后羿持弓追出，手起箭落，太陽小兒滿台打圈逃避大叫，逐一落入紅旗內退入台後，最後只餘一日，后羿正欲搭箭，黑衣人拉住阻止，太陽逃入。燈動閃，雷聲隆隆。)

(雷聲靜，嫦娥舉月亮冉冉出，月緩緩升高，嫦娥伸手望月，后羿追出，先亮大Spotlight，再亮燈。嫦娥一見后羿即舞動絲帶，越舞越急，退入左面後台。)

(燈亮前黃水和洛神先出台左，燈一亮，水即舞動。洛神黯然垂頭抱琴彈奏，后羿追嫦娥不果，忽見洛神，走近施禮，洛神還禮，作哭訴狀，后羿大怒舉弓，黃水洶湧中，河伯出，從台角控制黃水襲擊后羿，后羿舉弓連射，黃水急湧，河伯敗北，至框前向東皇太一作揖求救，東皇太一不應，綠水再上，黃水擁河伯下。)

原：唉！神仙眷屬從來不許人間見白頭，就自古皆知啦。但帝堯派遣后羿下凡，係消除憂患安慰夏民架嘛！何以佢會箭射河伯，搶佢妻子洛嬪？點解佢自己力量大得可以射穿龍革，又會咁易俾人消滅呢？天神天帝唔係有大能大智嘅咩，點解同我哋蟻民一樣咁無良又咁無奈嘅？
卜：(偷偷向觀眾說：)唉，如果上天真係咁公正，咁我地求神問卜嘅怕都冇得撈啦！(轉向屈原)不過屈大夫，你又唔使咁失望嘅 ，睇吓呢幅…聽講係大禹個仔夏啟由天上偷落凡間嘅「九歌」吖，(指向其他畫框)天上地下都有唔少神仙精怪，不食人間煙火，又無乜天廷義務，優哉悠哉，終日逍遙自在嘅，唔係又點會有人話「快活過神仙」呢！
原：「快活過神仙」？───
卜：嗱！呢幅畫講嘅就係湘君同湘夫人嘅古仔啦……
(侍女5,6人持荷花荷葉從畫框後出，湘夫人隨後，滿台遊走尋覓，另有侍女手捧柳枝衣物玦珮跟隨，地上藍綢展開，從兩面輕揚微，湘夫人慢慢朗誦「湘君」摘句。)
	君不行兮夷猶，蹇誰留兮中洲？
美要眇兮宜修，沛吾乘兮桂舟。
令沅、湘兮無波，使江水兮安流。
望夫君兮未來，吹參差兮誰思？
桂棹兮蘭枻，斫冰兮積雪。
采薜荔兮水中，搴芙蓉兮木末。
心不同兮媒勞，恩不甚兮輕絕。
交不忠兮怨長，
期不信兮告餘以不間。
捐余玦兮江中，遺餘佩兮澧浦。
采芳洲兮杜若，將以遺兮下女。
時不可兮再得，聊逍遙兮容與。
	君何故不走猶豫徘徊。為誰停留于水中之洲？
纖秀美腰啊裝扮停當，我駕起桂木舟飛速疾走。
下令沅湘之水勿起波濤，江水安靜地淌流。
盼望夫君來啊君未來，我吹起排簫把誰來思念？
桂木做槳啊蘭木做舵，劃開寒冰堆起積雪。
摘薜荔啊怎能向水中去求，在樹梢摘荷花啊又如何可得。
心不相同只能讓媒人徒勞，恩愛不深啊容易斷絕。
交往不忠會使人怨思悠長，
不守信約卻告訴我沒有空閒。
把我的玉扳指拋入江中，把我的玉佩遺在澧水邊。
在芳洲上採擷飄香的杜若，將它贈與下界凡女。
好時光失去了便不可再得，我暫且逍遙地漫遊。


	采芳洲兮杜若，將以遺兮下女。
時不可兮再得，聊逍遙兮容與。
	在芳洲上採擷飄香的杜若，將它贈與下界凡女。
好時光失去了便不可再得，我暫且逍遙地漫遊。


(眾侍女聲同呼：「湘君，湘君，點解你要失約呀？」侍女把手中衣物玦珮抛入水中。湘夫人憤然入。) (閃電聲中，湘君上。)
湘君：(由另一面出，站在虎度門旁，無奈地申訴)其實……我早己經响湘水之南起好一間水中新房等住接你，只不過雷電大雨未停過，延誤行程，我唔係特登失約架！
(燈滅，前中位置降下紗幕，幻燈打出《山鬼》辭一段，一燈亮，山鬼妖妝，背拖大串香草上，在音樂伴奏中落寞吟唱：)

	︽
山

鬼

︾


	若有人兮山之阿，披薜(音敝)荔兮帶女蘿。既含睇兮又宜笑，子慕予兮善窈窕。

余處幽篁兮終不見天，路遠難兮獨後來。

怨公子兮悵忘歸，君思我兮不得閒。

山中人兮芳杜若，飲石泉兮蔭松柏；君思我兮？然疑作。
雷填填兮雨冥冥，猿啾啾兮狖夜鳴；風颯颯兮木蕭蕭，思公子兮徒離憂。

靈脩，靈脩，你點解要失約呀？點解？點解？點解？點解？


(山鬼入，幕升，燈亮，音樂停。)
卜：先生、先生、屈大夫……你點呀？

屈：(如夢初醒，苦笑)我明白啦……連天上神巫，都不能強求事事盡如己意嘅……唉！楚國國運如此，但我又點可以做亡國奴呢，我不如……(突然躍下台下，鄭太卜、屈機、清醒同驚呼。燈滅。)


(射燈亮，屈機放下遊戲機。)
機：(拿起文學書，輕輕吟唱) 「雷填填兮雨冥冥，猿啾啾兮狖夜鳴；風颯颯兮木蕭蕭，思公子兮徒離憂。」文采風流！但係國破家亡，真係苦命，唉！……
醒：(取去屈機手中糉子，咬一口)計我話，係「嘥料」就真，我係佢，就留番條咁有文采嘅命，寫多D歌仔唱吓唱吓，話唔定一個唔覺意做咗金牌填詞人添呀！廣告都有話：「希望在明天吖嘛」！其實做人嘅嘢……

原：(披黑紗靜靜從後掩上，在兩人中間「突然出現」，接下去說：不求盡如人意，但求無愧於心吖嘛，我明白嘅！
機和醒：(先不為意地同笑答)咪係囉，(對望一眼，一面舉掌互擊)得到自己嘅認同先係最重要架嘛！。
原：(長揖到地)難得兩位公子咁用心睇在下咁文章，請受屈某一拜！

機和醒：(突然發現那是屈原)吓……屈……原……？嘩──(嚇得拋掉手中書和糉，狂奔下台。燈滅。)
( 謝幕各「神」可以拿着框出場。 )

